
=================================== 
  
"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
  
Berita dan gambar oleh: IPQ 
 
IPQ BERJAYA KEKALKAN PENSIJILAN QE/5S DARI MPC KALI KE-5 

 
UUM ONLINE: Institut Pengurusan Kualiti (IPQ) telah berjaya mengekalkan Pensijilan Persekitaran 
Berkualiti QE/5S buat kali ke-5 daripada Perbadanan Produktiviti Malaysia (MPC), baru-baru ini. 
 
Pengarah IPQ, Prof. Dr. Sany Sanuri Mohd. Mokhtar berkata, objektif pelaksanaan 5S bukan sahaja dilihat 
dari segi fizikal seperti cantik dan kemas sahaja, malahan objektif sebenar IPQ melaksanakannya di UUM 
adalah untuk menyokong Sistem Pengurusan Kualiti di UUM supaya lebih efisyen dan teratur. 
 
“Saya berterima kasih kepada semua pihak termasuk UPSB yang banyak membantu dalam aspek 
penjagaan kebersihan dan persekitaran yang berkualiti dan berharap dengan pengekalan budaya QE/5S 
ini dapat meningkatkan imej korporat IPQ kepada pemegang taruh yang berurusan dengan IPQ,” katanya. 
 
Proses audit bermula dengan semakan dokumentasi online yang disediakan oleh Ahli Jawatankuasa Induk 
5S, Audit, Latihan, Promosi dan Zon.  

Seterusnya, juruaudit telah melawat persekitaran IPQ yang merangkumi Zon Bahagian Perancangan 
Korporat, Zon Bahagian Sistem Kecemerlangan Kualiti serta Zon Bahagian Pentadbiran dan Daya Saing. 
 
Sesi pengauditan telah dilaksanakan juruaudit MPC Wilayah Utara, Adlina Snawi. 
 
Beliau berkata, IPQ telah berjaya mengamalkan persekitaran berkualiti dengan amat baik.  
 
Menurutnya, trend dan analisis yang berimpak tinggi perlu di ‘highlight’ bagi membuktikan pelaksanaan 
dan menunjukkan keunikan perkhidmatan IPQ kepada pemegang taruh.  
 
Beliau juga turut berkongsi ilmu dan pengalaman dalam melaksanakan audit dan memperkenalkan 
penggunaan kaizen sheet kepada staf IPQ. 

